
[bookmark: _GoBack]FORU ARAUAREN PROIEKTUA, EUSKAL AUTONOMIA ERKIDEGOKO ADMINISTRAZIO OROKORRAREN, ARABAKO FORU ALDUNDIAREN ETA GASTEIZKO UDALAREN ARTEAN, GASTEIZEN BUS ELEKTRIKO ADIMENDUNA EZARTZEAREN OSAGARRI GISA, BEI/BEA-REN KARGA UNITATE FUNTZIONALAREN ERAIKUNTZA PROIEKTUA GAUZATZEKO IZENPETUTAKO HITZARMENA BERRESTEKO.

Arabako Foru Aldundiak eskumenak baliatzen ditu toki erakundeei laguntza eta aholkularitza teknikoa ematearen arloan, aipatutako 27/1983 Legearen 7 a) 5 artikuluak xedatutakoarekin bat etorriz.
Euskal Autonomia Erkidegoko Erakunde Erkideei dagokie trenbide eta tranbien gaineko eskumena, Euskal Herriko Autonomia Estatutuaren 10.32 artikuluaren arabera, Euskal Autonomia Erkidegoko Erakunde Erkideen eta haren lurralde historikoetako foru organoen arteko harremanei buruzko azaroaren 25eko 27/1983 Legearen 6. artikuluan ezarritakoarekin bat etorriz, zeina, garraioen arloari dagokionez, Euskal Autonomia Erkidegoko Garraio Agintaritzari buruzko abenduaren 15eko 5/2003 Legean ezarritakoarekin osatzen baita, eta, berariaz trenbideei dagokienez, Euskal Trenbide Sareari buruzko maiatzaren 21eko 6/2004 Legean xedatutakoarekin.
Gasteizko Udalak, Estatuaren eta autonomia erkidegoaren legediari dagokienez, eskumenak baliatzen ditu arlo hauetan, Toki Araubidearen Oinarriak arautzen dituen 7/1985 Legearen 25.2 artikuluaren a eta g paragrafoen arabera: bidaiarien garraio kolektiboa, trafikoa, ibilgailuen aparkalekuak eta mugikortasuna, eta hirigintzako planeamendua, kudeaketa, egikaritzea eta diziplina. Halaber, apirilaren 7ko 2/2016 Legeak, Euskadiko tokiko erakundeenak, dioenez, udalerrien berezko eskumenen artean daude hirigintza antolamendua, kudeaketa, burutzapena eta diziplina (17.1.9 artikulua); eta pertsonen garraio publikoaren hiri zerbitzuak antolatzea, planeatzea, programatzea, kudeatzea, diziplina ezartzea eta sustatzea, edozein garraiobideren bidez ere bakoitzaren udal mugartean ematen direnean (17.1.18 artikulua); hori egitea lege horretan xedatutakoari eta aplikatu beharreko legeriari egokitu beharko zaie.
2016ko ekainaren 1ean, lankidetza hitzarmena sinatu zuten Euskal Autonomia Erkidegoko Administrazio Orokorrak, Arabako Foru Aldundiak eta Gasteizko Udalak, Gasteizen garraio publikoaren eskaintza egokitzeko proiektuak prestatzeko, azken miliako garraiobide publiko kolektiboen sistema multimodal integratu eta erabat elektrifikatu bat sortzeko asmoz. BEI/BEA sistema ezartzeko eraikuntza proiektu horiek 2017an idatzi ziren, eta sistema horrek behar bezala funtzionatzeko eta autonomia izateko behar ziren instalazioak aurreikusi ziren. Zehatzago, eraikuntza proiektu horietan sartu eta definitu ziren autobusen karga eta bizi-ziklo egokia bermatzeko ezinbestekoak diren kotxetegietako karga motela egiteko beharrezkoak diren instalazio guztiak, nahiz eta egia den ez zela ezagutzen sistema hori kokatuko zen kotxetegien kokapen zehatza.

2018ko martxoaren 23an, lankidetza hitzarmena sinatu zen Euskal Autonomia Erkidegoko Administrazio Orokorraren, Arabako Foru Aldundiaren eta Gasteizko Udalaren artean, Gasteizen Bus Elektriko Adimenduna ezartzeko.

BEA sistema hartzeko eta jarduteko kotxetegien kokapen zehatza zehaztu ondoren, 2018ko maiatzaren 10ean, "Euskal Autonomia Erkidegoko Administrazio Orokorraren eta Gasteizko Udalaren arteko lankidetza hitzarmena, Gasteizen Bus Elektriko Adimenduna ezartzeko osagarria" sinatu zen. Hitzarmen horretan honako beharra jasotzen da: bus elektriko adimendunen sistemaren karga moteleko instalazioak kokatuko diren kotxetegien eraikuntza proiektua idazteko beharra, alegia.

2019ko urrian amaitu da “Gasteizko BEI/BEAren kargako unitate funtzionalaren eraikuntza-proiektua”. Bertan, zerbitzuaren eraginkortasuna bermatzeko beharrezko baldintzak jasotzen dira, bai eta 2017an idatzitako BEA sistema ezartzeko eraikuntza proiektuetan jasotako karga moteleko sistema hartzeko instalazioen definizio zehatza ere. Eraikuntza proiektu horren edukiak BEA sistema ezartzeko eta behar bezala jarduteko helburuari erantzuten dio, bai eta karga moteleko instalazioak ezartzeko beharrezko egokitzapenari ere.

Horregatik, beharrezkoa da Gasteizen bus elektriko adimenduna ezartzeko jarduketa osagarriak egitea, administrazio sinatzaileen konpromisoen artean Gasteizko BEI/BEAren kargako unitate funtzionalaren eraikuntza proiektua eta dagokion Obra Zuzendaritza eta Segurtasun eta Osasuneko Koordinazioa sartuta.

Hitzarmenak 5.902.426,88 euroko kostua dakar; horietatik, ehuneko 65 Eusko Jaurlaritzak finantzatuko du (3.836.577,48 €). 

Gasteizko Udalak ehuneko 17,5 finantzatuko du (1.032.924,70 €), honako urteko hauetan: 2020an, 600.000,00 €, eta 2021ean, 432.924,70 €.

Arabako Foru Aldundiak, berriz, ehuneko 17,5 finantzatuko du (1.032.924,70 €). Horretarako, Arabako Foru Aldundiaren Aurrekontuan esleitu behar da hura, urteko banaketa honen arabera: 600.000,00 euro 20.1.20 taldearen kontura eta 432.924,70 euro 20.3.21 taldearen kontura; indarreko aurrekontuan partida egokiak eta nahikoak daude horretarako.

Ondorioz, erakunde ordezkariak ados daude hitzarmen hau izenpetzearekin, hain zuzen, xede hau izango duena: Euskal Autonomia Erkidegoko Administrazio Orokorraren, Arabako Foru Aldundiaren eta Gasteizko Udalaren arteko lankidetza artikulatzea, BEI-BEA (bus elektriko adimenduna) kargatzeko unitate funtzionalaren eraikuntza proiektua gauzatzeko zenbait jarduketa osagarri egin daitezen sustatzeko; horrela, Gasteizko hiriari autobus elektriko adimenduneko sistema bat eman ahalko zaio, hiriaren egungo 2. linea periferikoan, bai eta dagokion Obra Zuzendaritza eta Segurtasun eta Osasuneko Koordinazioa ere.

Azaldutakoagatik, agerian geratzen dira lankidetza onuragarritzat jotzen duten arrazoi tekniko eta ekonomikoak, eta Sektore Publikoaren Araubide Juridikoari buruzko 40/2015 Legeak, IV. kapituluan, baimena ematen die administrazio publikoei, bakoitzak bere eskumenen esparruan, hitzarmenak sinatzeko, baina horrek ez dakar berekin berezko eskumenak lagatzea.
Proiektu hori maiatzaren 23ko 29/2017 Foru Dekretuko I. eranskineko 9. artikuluan xedatutakoari jarraituz izapidetu da (xedapen orokorrak egiteko prozedura, arau eraginari eta genero eraginari buruzko txostenak egiteko gidak eta araugintza teknikari buruzko jarraibideak onesten dituena). Hitzarmen hau gauzatzean, berdintasunaren arloan indarrean dagoen araudi eta programa esparruan agindutakoari jarraitzea proposatzen da (3/2007 Lege Organikoa, 4/2005 Legea, 29/2017 Foru Dekretua, Emakumeen eta Gizonen Berdintasunerako VII. Plana, Berdintasunerako IV. Foru Plana 2016-2020). Hitzarmen honen Jarraipen Batzordeari, Arabako Foru Aldundiko ordezkariaren bidez, genero azterketa egiteko eskatzen zaio. 
Horiek horrela, lankidetza hitzarmena izenpetu beharra dago, klausuletan ezarritakoaren arabera, aldeek beren gain hartutako konpromisoak bete ditzaten, hitzarmeneko xedeak gauzatzeko.
Foru Gobernu Kontseiluak 2020ko martxoaren 31n egindako bilkuran onetsi du lankidetza hitzarmen hori izenpetzea, bat etorriz Arabako Foru Aldundiaren antolaketa, funtzionamendu eta lege araubidearen abenduaren 18ko 52/1992 Foru Arauak 8.7 artikuluan ezarritakoarekin, eta 6.1.2 artikuluak ezarritakoaren arabera, Arabako Batzar Nagusiek akordio hori berretsiko dute.


ARTIKULU BAKARRA
Berresten da Euskal Autonomia Erkidegoko Administrazio Orokorraren, Arabako Foru Aldundiaren eta Gasteizko Udalaren artean, Gasteizen bus elektriko adimenduna ezartzearen osagarri gisa, BEI/BEAren karga unitate funtzionalaren eraikuntza proiektua gauzatzeko izenpetutako hitzarmena, eranskinean jasotzen den agiriaren arabera.

